ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 18-Ի N 1340-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը, ընթացիկ իրավիճակը և խնդիրները.

	
	Իրան-Հայաստան գազատարը կառուցվել է Հայաստանի Հանրապետության և Իրանի Իսլամական Հանրապետության միջև 1995թ. կնքված «Գազ էլեկտրաէներգիայի դիմաց» համաձայնագրի շրջանակներում:
Իրան-Հայաստան գազատարի առաջին (Մեղրի-Քաջարան) հատվածի[footnoteRef:1]  կառուցումն իրականացվել է «Բարձրավոլտ էլեկտրացանցեր» ՓԲԸ-ի[footnoteRef:2] և «Իրանի էներգետիկ և ջրային սարքավորումների և ծառայությունների արտահանման Սանիր» ընկերության միջև 2004թ. սեպտեմբերի 8-ին կնքված № 3967/83 կապալի պայմանագրի շրջանակներում՝ ՀՀ էներգետիկայի նախարարության և ԻԻՀ արտահանման զարգացման բանկի միջև 2004թ. օգոստոսի 17-ին կնքված 
№ 1500/PFA/ARM-01 ֆինանսական համաձայնագրով իրականացված ֆինանսավորմամբ: [1:  Այսուհետ՝ նաև Գազատար:]  [2:  Այսուհետ՝ նաև Ընկերություն:] 

ՀՀ կառավարության 2005թ. օգոստոսի 18-ի «Իրան-Հայաստան գազամուղի Մեղրի-Քաջարան հատվածի ծրագծի մասին» N 1340-Ն որոշմամբ հաստատվել է Իրան-Հայաստան գազամուղի Մեղրի-Քաջարան հատվածի ծրագիծը` 38,55 կիլոմետր երկարությամբ` համաձայն հավելվածի:
Գազատարի կառուցման աշխատանքներն սկսվել են 2004թ., աշխատանքների հիմնական մասը կատարվել է մինչև 2007թ. դեկտեմբեր ամիսը, կառուցման աշխատանքները՝ ներառյալ թերությունների վերացումն, ավարտվել են 2009թ. ապրիլի 30-ին, իսկ Գազատարի նկատմամբ Ընկերության սեփականության, Գազատարի անվտանգության գոտում գտնվող հողամասերի նկատմամբ՝ սերվիտուտի իրավունքների պետական գրանացումն իրականացվել է 2017թ. փետրվարի 9-ին, և տրվել է անշարժ գույքի նկատմամբ իրավունքների պետական գրանցման թիվ 25042017-09-0023 վկայականը:
Գազատարի՝ Մեղրի խոշորացված համայնքի Կարճևան բնակավայրում գտնվող «Ագարակի պղնձա-մոլիբդենային կոմբինատ» ՓԲԸ-ի[footnoteRef:3] թիվ 1 պոչամբարի տարածքով անցնող 1717.03 մետր երկարությամբ մասը (այսուհետ՝ նաև Տեղափոխվող հատված) վերակառուցվել է հետևյալ հիմնավորումներով. [3:  Այսուհետ՝ Կոմբինատ:] 

ՀՀ և ԻԻՀ միջկառավարական համատեղ հանձնաժողովի 15-րդ նիստի փոխըմբռնման հուշագրի «Ջուր և բնապահպանություն» բաժնի 3.2.1 կետի կատարումն ապահովելու նպատակով՝ Կոմբինատը նախաձեռնել է թիվ 1 պոչամբարի վերակառուցման գործընթաց, որի շրջանակներում, ի թիվս այլ գործողությունների, նախատեսվել է վերակառուցել Գազատարի՝ թիվ 1 պոչամբարի տարածքում գտնվող մասը:
Վերոնշյալ վերակառուցման արդյունքում փոփոխության կենթարկվի ՀՀ կառավարության 2005թ. օգոստոսի 18-ի N 1340-Ն որոշմամբ հաստատված Գազատարի ծրագիծը և երկարությունը, ուստի առաջարկվում է համապատասխան փոփոխություններ կատարել ՀՀ կառավարության 2005թ. օգոստոսի 18-ի N 1340-Ն որոշման մեջ՝ հաստատելով Իրան-Հայաստան գազամուղի Մեղրի-Քաջարան հատվածի նոր ծրագիծը` 38,934.7244 մետր երկարությամբ (ծրագիծը կցվում է):

	2.
	Կարգավորման նպատակը և բնույթը

	
	Իրան-Հայաստան գազամուղի Մեղրի-Քաջարան հատվածի երկարության և ծրագծի փոփոխության իրականացում:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ տարածքային կառավարման և ենթակառուցվածքների նախարարություն,
«Բարձրավոլտ էլեկտրացանցեր» ՓԲԸ, «Ագարակի պղնձա-մոլիբդենային կոմբինատ» ՓԲԸ:

	4.
	Ակնկալվող արդյունքը

	
	Իրան-Հայաստան գազամուղի Մեղրի-Քաջարան հատվածի երկարության և ծրագծի փոփոխության իրականացում:

	5.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

	
	Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

	6.
	Իրավական ակտի նախագծմանն ու քննարկմանը հասարակության մասնացության մասին

	
	ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

«Հայաստանի Հանրապետության կառավարության 2005 թվականի օգոստոսի 18-ի N 1340-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

